Nafarroako Parlamentuko Mahaiak, 2014ko otsailaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Aitziber Sarasola Jaca andreak aurkeztutako galdera, "Bertsolaritza Hezkuntzan" izeneko programari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko otsailaren 24an

Lehendakaria: Alberto Catalán Higueras

GALDERAREN TESTUA

Aitziber Sarasola Jacak, Bildu-Nafarroa parlamentuko-taldeko parlamentariak, Legebiltzarreko Erregelamenduak adierazten duen bezala, ondoko galdera idatzia egiten dio Nafarroako Gobernuari:

Bertsolaritza irakaskuntzan programa dela eta 2013ko partida ez da ordaindu urria eta abendua tartean. Aldiz, Bertsozale Elkartea programa eskaintzen ari da. Ikastetxeak eta talde kopuruak Hezkuntza Departamenduarekin adostu ondotik, eskaintzak jarraitzen du, baina Gobernuak ez du bere aldetik hitzartua bete ordainketei dagokien atalean.

Beraz, behin hau azalduta, parlamentari honek ondoko galdera hau egin nahi dio Nafarroako Gobernuari:

2013ko eta 2014ko hitzarmenak bidaltzea eskatzen dugu.

2013an zenbatekoa da programari zor zaion diru kopurua eta noiz ordaintzeko asmoa duzue?

2014ko partida zenbatekoa da eta noiz egin asmo duzue ordainketa? Ordainketa egin ezean Bertsolaritza Hezkuntzan programarekin jarraitzeko asmoa du Hezkuntza Departamenduak?

Iruñean, 2014ko otsailaren 19an

Foru parlamentaria: Aitziber Sarasola Jaca

